
6. განაცხადი სალაროს გასავალზე
1.
ტერმინთა განმარტება

1.1.
ფიზიკური პირი -  რეზიდენტი და არარეზიდენტი არამეწარმე ფიზიკური პირი;

1.2.
რეზიდენტი პირი  -  საქართველოს მოქალაქე ან ფიზიკური პირი, რომელიც მთელი მიმდინარე საგადასახადო წლის განმავლობაში ფაქტობრივად იმყოფებოდა საქართველოს ტერიტორიაზე 183 დღე ან მეტ ხანს ნებისმიერი უწყვეტი 12 კალენდარული თვის პერიოდში, რომელიც მთავრდება ამ საგადასახადო წელს, ან ფიზიკური პირი, რომელიც ამ საგადასახადო წლის განმავლობაში იმყოფებოდა უცხო ქვეყანაში საქართველოს სახელმწიფო სამსახურში; 

1.3.
არარეზიდენტი ფიზიკური პირი - პირი რომელიც არ არის რეზიდენტი;

1.4.
პირადობის დამადასტურებელი დოკუმენტი -  საქართველოს მოქალაქის პირადობის მოწმობა, საქართველოს მოქალაქის პასპორტი, ბინადრობის მოწმობა, უცხო ქვეყნის მოქალაქის პასპორტი, დიპლომატიური პასპორტი/ბარათი საერთაშორისო კონვენციის შესაბამისად, ლტოლვილის მოწმობა, ასევე საქართველოს კანონმდებლობით მათთან გათანაბრებული დოკუმენტი. პირადობის დამადასტურებელი სხვა დოკუმენტის გამოყენება შეიძლება მხოლოდ ისეთ გამონაკლის შემთხვევებში, როდესაც პირს არ გააჩნია ზემოთ ჩამოთვლილი დოკუმენტები (მაგალითად, არასრულწლოვანი პირის სახელზე ანგარიში გახსნის შემთხვევაში);
1.5.
იდენტიფიკაცია - გამოსაკვლევი დოკუმენტის შესაბამისობა (იდენტურობა) ნიმუშთან. ასევე, პირის შესაბამისობა (იდენტურობა) ბანკში წარმოდგენილ მონაცემებთან ან/და ბანკის მონაცემთა ბაზაში პირზე ასრებულ ინფორმაციასთან;

1.6.
მინდობილობა - დავალების ხელშეკრულებით რწმუნებულისათვის მიცემული დავალება, რომლის საფუძველზეც რწმუნებული ვალდებულია შეასრულოს მისთვის დავალებული (მინდობილი) ერთი ან რამდენიმე მოქმედება მარწმუნებლის სახელითა და ხარჯზე;

1.7.
ვალუტირების თარიღი - პირის ანგარიშზე ოპერაციის აღრიცხვის თარიღი;

2.
პროცედურის შესრულებაში მონაწილე მხარეები      

2.1.
დეპოზიტების გახსნის მენეჯერი;

2.2.
ოპერატორი;
2.3.
უფროსი მოლარე ოპერატორი;

2.4.
მოლარე ოპერატორი;

2.5.
უფროსი მოლარე;

2.6.
მოლარე;

2.7.
კონტროლის სპეციალისტი;
2.8.
სერვის-ცენტრის მენეჯერი;

3.
ზოგადი ნაწილი

3.1.
ფიზიკური პირის გასავლის ოპერაციების წარმოებისათვის პასუხისმგებელმა ერთეულმა უნდა  მოახდინოს  ყველა მონაწილე სუბიექტის  იდენტიფიკაცია  თანახმად  „რეზიდენტი და არარეზიდენტი ფიზიკური  პირის  იდენტიფიკაციის  ინსტრუქციისა  # ბ3-020/09“;
3.2.
ფიზიკური პირის გასავლის  ოპერაციების საფუძველს წარმოადგენს ბანკის პროგრამულ უზრუნველყოფაში 2 პირად შედგენილი გასავლის ორდერი (იხ. “რეზიდენტი და არარეზიდენტი ფიზიკური პირების ანგარიშებზე ოპერაციების წარმოების წესი # ა3-015/08 დანართი # 2), საიდანაც პირველი პირი (დედანი) ინახება ბანკში ხოლო ასლი გადაეცემა ფიზიკურ პირს;

3.3.
გასავლის ორდერების დედანი დამოწმებული უნდა იყოს როგორც ფიზიკური პირის ასევე ბანკის უფლებამოსილი პირის(ების) ხელმოწერებითა და შტამპით, ხოლო ასლი მოწმდება ბანკის უფლებამოსილი პირის ხელმოწერითა და შტამპით;

3.4.
გასავლის ორდერის ფორმირებისას პასუხისმგებელი ერთეული ახდენს ანგარიშზე არსებული ნაშთის, კომენტარების და ჯავშნების გადამოწმებას ამ უკანასკნელის არსებობის შემთხვევაში ახდენს მიზეზების გარკვევას და შესაბამისი ახსნა-განმარტებების მიცემას ფიზიკური პირისათვის. 

4.
ფინანსური მონიტორინგის მოთხოვნები  

4.1.
იმ  შემთხვევაში თუ არაკლიენტი ფიზიკური პირის გასავლების ოპერაციების ოდენობა  ტოლია ან აღემატება  1 500  ლარს ან მის ექვივალენტს სხვა ვალუტაში ეროვნული ბანკის მიერ დადგენილი კურსით სავალდებულოა:
4.1.1.
არაკლიენტი ფიზიკური პირის პირადობის დამადასტურებელი დოკუმენტის ქსეროასლის გადაღება და მისი  სალაროს დღიურ საბუთებში გასავლის ორდერთან ერთად შეკერვა. ქსეროასლზე კეთდება წარწერა „ასლი დედანთან სწორია“ და მოწმდება პასუხისმგებელი ერთეულის ხელმოწერით, თარიღის მითითებით;

4.1.2.
წინამდებარე ინსტრუქციის 5.3 მუხლის მოთხოვნების დაცვა.

5.
მოთხოვნები ოპერაციების შინაარსისადმი (დანიშნულება)

5.1.
ფიზიკური პირის გასავლის ოპერაციების წარმოებისას დანიშნულების ველში სავალდებულოთ უნდა ჩაიწეროს „გასავალი ანგარიშიდან“;

5.2.
მინდობილობის,  უფლებამონაცვლეობის ან/და მეურვეობის უფლების მქონე ფიზიკური პირების გასავლის ოპერაციების წარმოებისას დამატებით უნდა ჩაიწეროს გასავლის ოპერაციის შესრულების საფუძველი მაგ: „მინდობილობის საფუძველზე“, „სასამართლო გადაწყვეტილების საფუძველზე“. 

5.3.
ფინანსური მონიტორინგის მოთხოვნებს დაქვემდებარებული არაკლიენტი ფიზიკური პირის გასავლის ოპერაციების წარმოებისას დანიშნულების ველში დამატებით უნდა მიეთითოს პირის საკონტაქტო ტელეფონის ნომერი;

5.4.
ფიზიკური პირის მოთხოვნისამებრ დანიშნულების ველში შესაძლებელია დამატებითი ინფორმაციის ჩაწერა; 

6.
განაცხადი სალაროს გასავალზე

6.1.
ფიზიკური პირის მიერ გასავლის ოპერაციების წინასწარ შეკვეთის საფუძველს წარმოადგენს ბანკის პროგრამულ უზრუნველყოფაში არანაკლებ 2 პირად შედგენილი განაცხადი სალაროს გასავალზე (იხ. “რეზიდენტი და არარეზიდენტი ფიზიკური პირების ანგარიშებზე ოპერაციების წარმოების წესი # ა3-015/08 დანართი # 3), საიდანაც პირველი პირი  (დედანი) ინახება ბანკში ხოლო ასლი გადაეცემა პირს;

6.2.
განაცხადი სალაროს გასავალზე (დედანი) დამოწმებული უნდა იყოს როგორც ფიზიკური პირის ასევე ბანკის უფლებამოსილი პირის ხელმოწერებითა და შტამპით, ხოლო ასლი მოწმდება ბანკის უფლებამოსილი პირის ხელმოწერითა და შტამპით;

6.3.
სალაროს გასავლის განაცხადის შედგენისა და ვალუტირების თარიღს შორის დასაშვები დღეთა რაოდენობის სხვაობა შეადგენს მაქსიმუმ 5 და მინიმუმ 1 საბანკო დღეს.

